
Ysgol Llanychllwydog
Polisi Dysgu ac Addysgu

Mae’r ysgol yn bodoli er mwyn dysgu ac addysgu. Trwy ddysgu ac addysgu yr ydym yn cynnig cwricwlwm sy’n eang ac yn gytbwys ac sy’n ateb gofynion y Ddeddf Diwygio Addysg, y Cwricwlwm Cenedlaethol, Y Fframwaith Rhifedd a Llythrennedd ac Addysg Grefyddol ac addoliad ar y cyd.

Mae’r ddogfen hon yn gosod sylfaen i’r cwricwlwm cyfan yn ffurfiol ac yn anffurfiol ac mae’n sail i’r holl bolisiau eraill. Fe’i hysgrifennwyd er lles holl aelodau’r ysgol er mwyn sicrhau fod pawb yn ymwybodol o’r egwyddorion sy’n sylfaen i holl waith yr ysgol.

Mae ein hamcanion ar gyfer dysgu ac addysgu wedi’u seilio ar ein cred

· Fod pob disgybl yn gyfartal, beth bynnag fo’i allu, rhyw, crefydd, anabledd neu hil

· Fod gan pob disgybl yr hawl i ddatblygu hyd eithaf ei allu

· Fod gan pob disgybl yr hawl i gymryd rhan ym mywyd llawn yr ysgol

· Y dylid annog pob plentyn i ddefnyddio’r talent a’r doniau sydd ganddo

Nôd

Yn Ysgol Llanychllwydog ein bwriad yw i ddarparu addysg fydd yn cwrdd ag anghenion pob disgybl, 

gan gynorthwyo’r disgybl hwnnw i gyrraedd ei l/llawn potensial.

Dylai’r addysg hwn ei g/alluogi i fyw yn hyderus ac yn adeiladol 

o fewn y gymdeithas y mae yn rhan ohoni.

Amcanion yr Ysgol

1. Darparu addysg sy’n cwrdd ag anghenion pob plentyn, addysg a fydd yn ymestyn y disgybl i’w lawn botensial ac yn ei baratoi ar gyfer y gymdeithas y mae’n rhan ohoni.

2. Datblygu ymwybyddiaeth yn y plant o’u medrau a’u cyfyngiadau, fel

     y gallant ddatblygu eu doniau’n llawn a thyfu yn bersonau cytbwys a     

     hyderus.

3. Sicrhau fod y plant yn dysgu sut i ddysgu, gan wybod sut a ble i chwilio gwybodaeth pan fydd angen. Fe fydd hyn yn galluogi’r plant i addasu ac ymateb yn briodol i bob math o sefyllfa.

4. Dysgu’r plant sut mae meddwl a datrys problemau yn fathemategol, gwyddonol a thrwy dechnoleg.

5. Sicrhau fod y plant yn hyfedr yn y sgiliau llafar, darllen ac ysgrifennu yn y Gymraeg a’r Saesneg.

6. Trosglwyddo dealltwriaeth a gwerthfawrogiad o’n diwylliant a’n hamgylchedd leol a phellach.

7. Cwrdd ag angen y plant am weithgareddau corfforol, am weithgareddau celfyddydol ac am brofiadau cerddorol, a datblygu eu galluoedd yn y meysydd hyn.

8. Cynorthwyo’r plant i feddu ar werthoedd personol a chymdeithasol fel y bont yn parchu daliadau, gwerthoedd ac eiddo eraill. 
Egwyddorion Dysgu ac Addysgu
Mae dysgu ac addysgu yn digwydd pan fo pawb yn cyd-weithio. Gwerthfawrogwn a chroesawir diddordeb rhieni ac eraill yn y gymuned.

Cyfrifoldebau
Mae holl aelodau’r ysgol, (athrawon, staff, plant, rhieni, llywodraethwyr ac eraill) yn gweithio tuag at amcanion yr ysgol trwy:

· Barchu hawliau, gwerthoedd a chredoau’r disgyblion

· Hyrwyddo perthynas dda a theimlad o berthyn i gymuned yr ysgol

· Sicrhau amgylchedd drefnus ble mae pawb yn ymwybodol o’r safon o ymddygiad a ddisgwylir

· Gynnig cyfleoedd cyfartal ym mhob agwedd  o waith yr ysgol a chydnabod pwysigrwydd gwahanol ddiwylliannau

· Annog, canmol a hybu’n bositif berthynas, gwaith ac ymddygiad da

· Weithio fel tîm, gan gynnal a chefnogi ein gilydd

Mae’r athrawon yn gweithio tuag at amcanion yr ysgol drwy

· Drefnu rhaglen waith uchelgeisiol sydd wedi ‘i chynllunio fel bod pob plentyn yn gallu cyrraedd y safonau uchaf posibl

· Adnabod anghenion pob disgybl yn unol a’i allu

· Sicrhau fod dilyniant a threfn yn y dysgu

· Gynnig esiampl dda – trwy fod yn brydlon, yn barod at waith ac yn drefnus

· Fod yn ymwybodol o newidiadau yn y Cwricwlwm Cenedlaethol a’r fframwaith Cyfnod Sylfaen.
· Fod yn hyblyg mewn perthynas â newidiadau ym myd addysg

· Feithrin cysylltiadau â’r gymuned leol, gan gynnwys diwydiant er mwyn paratoi plant ar gyfer cyfleoedd, cyfrifoldebau a phrofiadau bywyd fel oedolyn

· Gydweithio a rhannu athroniaeth a methodoleg

Mae’r disgyblion yn gweithio tuag at amcanion yr ysgol drwy

· Ddod i’r ysgol yn gyson

· Ddod i’r ysgol mewn iechyd da, wedi cael cwsg, ymarfer a maeth digonol

· Fod yn brydlon ac yn barod i ddechrau eu gwersi mewn da bryd

· Fod yn drefnus – cofio dillad ymarfr corff / nofio / offer penodol, mynd adref â llythyron, dychwelyd llyfrau darllen / gwybodaeth

· Ymddwyn yn dda yn ôl safon ddisgwyliedig

· Dderbyn mwy-fwy o gyfrifoldeb am eu hunain a’u haddysg

Mae rhieni yn gweithio tuag at amcan yr ysgol drwy

· Sicrhau fod eu plant yn mynychu’r ysgol yn gyson, yn brydlon ac mewn iechyd da

· Gefnogi’r athrawon a chanllawiau ymddygiad yr ysgol

· Cynnig canmoliaeth ac annogaeth i’w plant

· Gysylltu â’r ysgol yn ddiymdroi i drafod materion sy’n dylanwadu ar hapusrwydd, cynnydd ac ymddygiad eu plant

· Gynorthwyo eu plant gyda gwaith cartref ac wrth wrando ar ddarllen

· Annog eu plant i gymryd cyfrifoldeb cynyddol wrth fynd yn hŷn
Strategaethau ar gyfer Dysgu ac Addysgu
Dysgir y cwricwlwm drwy themau Cornerstones a dilynwn cynlluniau Erw Mathemateg ac Iaith. 
Bydd disgyblion yn cael profiadau rheolaidd a chyson o weithio yn unigol, mewn pârau, fel rhan o grŵp neu fel rhan o ddosbarth cyfan. 

O fewn y strwythur hwn

· Bydd disgyblion yn gweithio mewn grŵpiau o allu cymysg, neu o allu tebyg

· Annogir disgyblion i weithio’n annibynnol ac yn gyd-weithredol
· Annogir trafodaeth berthnasol, ond ceir cyfnodau tawel hefyd

Dysgir mwyafrif y Cwriclwlm gan athrawon dosbarth ond defnyddir arbenigedd staff i ddysgu Iaith a Mathemateg ar draws yr ysgol. Ceir cyfnodau o ddysgu arbenigol mewn rhai gwersi nofio a Cherddoriaeth. 

Caiff disgyblion ag anghenion dysgu ychwanegol gymorth ychwanegol oddi wrth yr athrawes ddosbarth, y CCD dosbarth a / neu yr cydlynydd ADY. Caiff rhaglen bwrpasol ei llunio ar gyfer unigolion.

Defnyddir gwaith cartref i gefnogi gwaith y dosbarth felly

· Disgwylir i ddisgyblion weithio adref a chofio dychwelyd y gwaith hwnnw i’r ysgol
· Disgwylir i ddisgyblion ddarllen adref a rhannu llyfrau gyda’u rhieni
· Disgwylir i’r plant ddefnyddio eu cyfrif Hwb i gyflwyno gwaith cartref ar adegau er mwyn sicrhau cysondeb  a cryfhau’r cyswllt rhwng yr ysgol ac adref.
Rydym yn rhoi pwyslais ar brofiadau uniongyrchol ac annogwn y disgyblion i gymryd cyfrifoldeb am eu gwaith eu hunain, felly

· Trefnwn waith ymchwiliol

· Annogwn y disgyblion i ddangos eu gwaith mewn amrywiaeth o ffyrdd

· Trefnwn gyfleoedd i ddisgyblion gymryd rhan mewn penderfyniadau

Dangoswn barch at waith disgyblion trwy arddangosfeydd a pherfformiadau pan fydd

· Pob disgybl yn cael cyfle i weld ei waith yn cael ei arddangos 

· Pob disgybl, beth bynnag fo’i allu, yn cael cyfle i gymryd rhan mewn cyngherddau a pherfformiadau eraill

Mae cynllunio yn digwydd trwy gyd-weithrediad yr athrawon

· Sylfaen  ein cynllunio yw’r Cynllun Datblygu Ysgol, a gaiff ei drafod gan y staff, a’i drafod a’i dderbyn gan y Llywodraethwyr a’u rannu gan rieni.
· Cynllunir cylch pedair mlynedd o themau gan y staff, gan sicrhau bod holl dargedau’r Cwricwlwm Cenedlaethol, Fframwaith y Cyfnod Sylfaen a’r Fframwaith rhifedd a llythrenedd wedi’u cynnwys

· Datblygir cynlluniau gwaith gan y staff yn seiliedig ar y cylch themau pedair mlynedd

· Bydd athrawon unigol yn cynllunio gwersi pwrpasol a gwahaniaethol a chaiff rhain eu monitro gan gyd-gysylltwyr pynciol

· Trafodir mewn cyfarfodydd staff agweddau penodol ar y cwricwlwm  i sicrhau cysondeb

· Trefnir cyfnodau penodol i sicrhau cysondeb wrth asesu safonau

Cyfrifodebau cyd-gysylltwyr

· Arwain datblygiad polisiau a chynlluniau gwaith er mwyn sicrhau dilyniant a datblygiad trwy’r ysgol

· Cynorthwyo i ddatblygu a gweithredu cynlluniau gwaith a gwersi, cofnodion cynnydd ac asesu

· Monitro ac adrodd nôl i weddill y staff 

Marcio Gwaith

Gweithiwn mewn cydweithrediad a’r disgyblion i sicrhau bod y marcio yn effeithiol ac yn adeiladol. Bydd adborth i ddisgyblion ynglyn â’u cynnydd yn digwydd wrth farcio eu gwaith. Dylai marcio effeithiol 

· anelu i helpu plant i ddysgu trwy fod yn bositif ac yn adeiladol

· arwain at gynnydd yng ngwaith y disgybl.

· ddigwydd, pan fo’n bosibl, wrth i’r gwaith fynd yn ei flaen, trwy drafodaeth rhwng disgybl, cyd-ddisgybl ac athrawes.
· fod yn gyson ar draws yr ysgol ac yn berthnsol i’r unigolyn.
· o waith ysgrifenedig fod yn sensitif ac wedi ei ffocysu ar ofynion clir

Defnyddir asesu ffurfiannol i hybu cynnydd y disgyblion ym mhob pwnc. Bydd athrawon yn asesu disgyblion yn barhaus drwy

· osod a marcio gwaith

· drafod mewn grŵp yng nghyd-destun gwaith ymarferol
· osod profion byr

· trafodaeth unigol gyda’r disgybl

Fe fydd athrawon  yn trafod gyda’i gilydd am gynnydd disgyblion, fel bod pob aelod o staff yn ymwybodol o anghenion / cryfderau’r unigolion. Wedi adnabod angen bydd yr athrawon yn trefnu gweithgareddau pwrpasol ac addas i dargedu’r diffyg / gwendid.
Mae dilyniant wrth drosglwyddo i’r ysgol uwchradd yn digwydd trwy

· gyfarfodydd cyson rhwng athrawon dosbarth ac athrawon yr ysgolion uwchradd

· ymweliadau gan ddisgyblion blwyddyn 6 i’r ysgol uwchradd

· cymedroli gwaith 

· drosglwyddo cofnodion cynnydd

· cwblhau enghreifftiau o waith pontio

Cofnodi ac adrodd nôl

Cedwir Cofnodion Cynnydd yn ôl rhaglen asesu’r flwyddyn. Caiff y cyflawniadau eu monitro gan y Cyd-gysylltwyr pynciol.
Cynhelir cyfarfodydd i rieni yn nhymor yr Hydref a Gwanwyn i drafod y ffordd ymlaen ar gyfer datblygiad eu plant. Caiff rhieni adroddiad ysgrifenedig yn flynyddol ar ddiwedd tymor yr haf ac yn ogystal cynhaliwn noson agored lle mae cyfle i’r plant rannu eu gwaith yn ystod y flwyddyn gyda’u rhieni.
Bydd asesu ffurfiol yn digwydd ar ddiwedd y ddau Gyfnod Allweddol. Caiff y rhieni eu hysbysu am lefel cyrhaeddiad eu plant.

Defnyddio Adnoddau

Sicrheir fod

· ystod eang o adnoddau addas ar gael fel bo’r disgyblion yn gallu dewis defnyddiau pwrpasol

· y disgyblion yn gwybod ble mae’r adnoddau a’r rheolau ynglyn â’u defnydd

· y disgyblion yn gwybod beth nad ydynt fod gyffwrdd oherwydd diogelwch a phreifatrwydd

· disgyblion yn cael eu hannog i ddewis, casglu a dychwelyd adnoddau pan fo’n briodol

· disgyblion ac athrawon yn cydweithio i drefnu amgylchedd ddeniadol, croesawgar a threfnus sy’n cael ei barchu

Mae Technoleg Gwybodaeth yn elfen holl bwysig ar draws y cwricwlwm. 

Mae pawb yn rhannu cyfrifoldeb am iechyd a diogelwch. Ceir manylion llawn o’r cyfrifoldebau yn y Polisi Iechyd a Diogelwch

Darperir cyfleoedd i’r disgyblion i ddatblygu a chymhwyso’u gwybodaeth a’u dealltwriaeth o nodweddion diwylliannol, economaidd, amgylcheddol ac ieithyddol Cymru wrth drefnu’r cwricwlwm.

